
				Ця сторінка вичитана
слꙋжили. и напервеи дал имъ ц҃рѧ до ѡрды ц҃рѧ Солтана тот ц҃рь был на црствѣ. и не смѣл николи противитис силномꙋ гд҃рю. и ѡставивши црство и кн҃зи ѡрдынские послали послы свои до славног гд҃рѧ. просѧчи собѣ иного ц҃рѧ ѡн дал имъ иног ц҃рѧ малог Солтана. тот малыи Солтанъ сѣлъ на црство. и не смѣл николи ѡслꙋхатис силног гсдрѧ гдѣ коли ємꙋ кн҃зь вѣликии Витовтъ вѣлит кочовати тамъ кочꙋєть. по малом часу вѣликиє кн҃зи ѡрдынские нѣ смеючи розгнѣвати. славног гд҃рѧ вѣликог кн҃зѧ Витовта. и не полюбилсѧ им тот ц҃рь. и ѡни иншог ц҃рѧ просили собѣ оу славног гсдрѧ. и ѡн имъ даст ц҃рѧ Давлад Бердеѧ, томоу ж Давлад Бердею немног ц҃рьствовавши на црствѣ и оумрет а кн҃зь вѣликыи Витовтъ в тот час был в Києвѣ. и пришли к немꙋ ц҃ри ѡрдынские со многими дары многоцѣнными. просили собѣ иног ц҃рѧ ѡн имъ дал иног ц҃рѧ именем Махмета.

Там кн҃зь вѣликыи мешкал оу Киевѣ. и ѿтолѣ ѡпѧтъ поєхал до Лꙋцка до Вѣликого. и там розболевсѧ кн҃зь вѣликыи Витовтъ. и роспꙋстил к҃зеи своих и боꙗр с честию вѣликою. а корол Польскыи Владислав в тот час был с кн҃зем вѣликим Витовтом оу Лꙋцкꙋ. и при нем таки и вмер кн҃зь вѣликии Витовтъ. мсца ѡктѧбрѧ на ст҃ог Ꙗкова брата г҃нѧ.

